Dechrau cerdd ar ddull ymddiddan rhwng y prydydd a’r gog ynghylch yr amser presennol, i’w chanu ar King’s Farewell.

1.
Y Prydydd
Dydd da fo i’r gog luosog leisie, tydi sydd bencerdd dwys dy byncie,

Yn ôl d’addewidion yn ddioedi (mi dystia’ yn lân) y doist ti leni;
Ple buost ti ar oerni’r flwyddyn, funud arael, fwyn aderyn?
Deelli o hyd gwrs y byd mewn munud bob manne,

Da yw d’amynedd, dod i minne yn fwyn a gwiwlan fynag ole;
Rwyt ti yn trafaelio Europia dirion, Affrica ac Asia yn gyson,
Ti wyddost ti mewn modd ffri, os dwedi, modd dedwydd,
Pa un ai drycin, erwin arwydd, ai sein o degwch sy yn digwydd.
2.
Y Gog
Rwyt ti yn ail i Saul y brenin yn byw tan ymchwydd, awydd iwin,

Yn gyrru i Endor at ddewines, egwyl hynod, i gael hanes;
Gwych yw gennyt fod yn gwybod mewn rhyw foddion bob rhyfeddod,
Cwrs y byd yn dy fryd mewn ennyd yn union,

Mynnit wybod mewn atebion trwy ddealltwrieth ei ddull tirion;
Cais di’r byd a bydd yn barod, swydde difyr sydd yn dyfod,

Ymbaratô, cwbwl dro, deffro, ddyn diffrwyth,

Mae pob munudyn yma yn adwyth a phawb am erlid tan eu mawrlwyth.

3.
Y Prydydd
Cyd-ddwg â myfi, er imi ymofyn, am funud arael, fwyn aderyn,

Efo’th lwydwen aden odieth rwyt ti yn bererin mwynber areth;
Wrth drafaelio’r coed a’r perthi, di-wad amod, dywed imi

Pa fyd fydd nos a dydd, nod ufudd, yn dyfod;
Mewn cwyn wiwber pe cawn wybod gennyt gynnes hanes hynod!
Rwy’n anhyddysg mewn dysgeidieth ond byw tan badell anwybodeth,

Eglurha, aderyn da, mwyneiddia’ min addas,

Beth yw’r dynion fu ym mhob dinas, o hyd i’w dirnad heda’r dyrnas.
4.
Y Gog
Clyw di, ’r bardd dianardd dawnus, mewn call eirie mwyn cellweirus,

Gan fod yn bleser mawr i’r galon, cla’ yw dy nodded, clyw di newyddion;

Mae mawr sôn trwy’r dyrnas yma gan amryw filoedd am ryfela

A hyn o hyd am dda’r byd, oer ennyd, ar unweth,
Nid rhoi eu bwriad, hwyliad heleth, ar iacha’ dirion iechydwrieth;
Mae rhai yn lladd ei gilydd weithie â gelynieth o galonne

A’r lleill yn ffri, coelia di, yn meddwi’r un moddion,

Erchyll edrych, a rhai’n lladron garw anwyde, geirie anudon.
5.
Y Prydydd
Ai hyn o ddadal imi ddwedi, iawn dosturiol, yn dy stori?
Mae trwy Gymru a Lloeger heleth rai di-gas yno da eu gwasaneth;
On’d garw i hil yr adar gwylltion siarad craster am bob Cristion,
Y rhain yn fyw ordeiniodd Duw heddiw mewn haeddiant

Trwy bob undeb, bawb, yn bendant i fyny i ganu ei fwyn ogoniant?
Ple trwy Gymru a Lloeger hefyd, ymadrodd ddidwyll, medri ddwedyd
Fod rhai yn lladd mewn drwg radd neu’n ymladd yn amla’?
Trwy lid amal o’r wlad yma rhag dweud ebrwydd gelwydd, gwylia.

6.
Y Gog
Gwybydd fod dy holl gymdogion, fawl gu luniedd, fel gelynion,

Ym Môn ac Arfon y bu eu gyrfa, asw eu bwriad, eisie bara;
Fel Esau yn gwerthu ei dreftadeth dim ond llenwi ei fol â llunieth,
Mentro o hyd yn y byd eu bywyd, modd buan,

Am eu digoni mewn dig anian, lle doen’ iddo llid anniddan;
Lladd ei gilydd trwy elynieth, crogi’r lleill am anllywodreth,
Byw’n ddi-rôl, ffiedd ffôl, anfuddiol iawn fodde,

Am fywyd marfol, hudol had, gwarth anudon, gwerthu eu eneidie.
7.
Y Prydydd
Och! dyna newyddion geirwon neu gyrredd unrhyw agoriad anhrugaredd;
On’d garw fod y Cymry perffeth fel llu o efryddion yn llofruddieth?
Gobeithio yr ydw-i fod y gwledydd yn wylo dagre o garedigrwydd,
Garw oedd fod tan y rhod fath gafod yn gyfa’,
Oera’ dadal amal yma, eirie gwrthun, ar eu gwartha’;
Gobeithio y gwnaiff y gwŷr ardderchog draw dra gwrol droi’n drugarog

A rhwystro’n siŵr ŷd i’r dŵr trwy gynnwr’ trigiannol

I gael mewn rhydid angenrheidiol fodd i’r gweinied fyw’n ddigonol.

8.
Y Gog
Er bod yng Ngwynedd ladd a mwrdrio, mewn dwys alar nid oes wylo,

I’r deheudir draw pan hedes mae’n dallu miloedd dwyll a males;
Yn nhre’ Gaerfyrddin mor echryslon pump un fwriad oedd yn feirwon;
Pa fodd y bydd nos a dydd ddedwydd ffydd ddidwyll?
Ynfyd gynnwr’ mwrdwr mawrdwyll a geir yma, garw amwyll;
Y bobol fawr sy’n deilio’n dostion, araith lidiog, â thylodion,
Mae helynt fwy am gadw’r plwy’, o dra uchel mwy edrychan’,
Na chadw eu henaid bach eu hunan rhag mynd i rwydi, seti Satan.

9.
Y Prydydd
Yn rhodd, dyro imi dy gyngor, eden fwyngu, yn anrheg yn rhagor,
Pa fodd y cawn ni heddiw heddwch, mwyn dw’ diddan, mewn dedwyddwch?
Neu beth a ddaw o ran llyfodreth, oer goel anian, a’r gelynieth? 

Mae’r byd yn flin draw i’w drin a goflin ei gyflwr,

Os aiff trwy Fryden bawb yn fradwr fe ddigia’r Tad, wiw rad Waredwr;
Mae hyn yn fawr i hepil Adda, fyd annethol, fod yn waetha’
Nad allen’ fod tan y rhod mewn amod mwyn yma

Yn moli’r Arglwydd dedwydd (dweda’) o flaen y diafol sy am eu difa.

10.
Y Gog
Clyw fy nghyngor ar foreddydd; yn daer i eraill dyro arwydd;
Pawb sy’n rhyfela tros y corffyn i gael y porthiant sy iddo yn perthyn,
Ceisian’ gadw’r enaid unol sydd yn nesu i uffern ysol

Gan gofio’n bur faint y cur a’r merthyr sy am wrthod

Gras da heddychol Crist oddi uchod, a throi’n deulu’r llyn diwaelod;
Fe ddwedodd Crist, “Na ofelwch ormod am y corff sy’n llawn o bechod”;
Trwy ddirfawr gri dylech chwi heb oedi, rai bydol,

Geisio i’r enaid gysur unol gyda theulu’r Iesu rasol.
Ffynhonnell

Bangor 5 (4) / Bangor 19a (2) = BWB 165i
Nodiadau
Cyfeirir yn y faled at yr helyntion a fu yn y gogledd, yn siroedd Môn ac Arfon, ac yn y de, yn sir Gaerfyrddin, yn y blynyddoedd 1757–8. Bu cryn wrthdystio am fod ŷd yn brin ac yn ddrud yn dilyn cyfres o gynaeafau gwael, ac yr oedd gweld yr ŷd yn cael ei allforio (pennill 7) yn codi gwrychyn y bobl ac yn dwysáu’r anniddigrwydd. Canmolir Syr Nicolas Beili yn y gerdd ‘Holl drigolion gwiwlon, gwelwch’ am ei fod yn sicrhau na fyddai’r ŷd yn cael ei allforio. Lladdwyd pump gan y lluoedd arfog yn sir Gaerfyrddin yn 1757 (pennill 8). Trafodir yr helyntion a’u cefndir gan David W. Howell, The Rural Poor in Eighteenth Century Wales (Cardiff, 2000), 178–88. Cyfeiriodd baledwyr eraill at galedi’r amserau, gw. er enghraifft Bangor 15 (34) ‘Cerdd yn adrodd fel yr oedd y Bobl fawr yn ymlid y Tylodion bawb yw Blwy ar y drudanieth diweddaf’. Ellis Roberts a ganodd hon yn 1759.
Saul … Endor (pennill 2):  Pan ddechreuodd y Philistiaid ymosod arno, ceisiodd y brenin Saul gyngor gan y ddewines yn Endor, er ei fod cyn hynny wedi alltudio pob swynwr a dewin o’i deyrnas, gw. 1 Samuel 28. 

Dechrau Cerdd ar ddyll ymddiddan rhwng y prydydd ar gog ynghylch yr amser presenol yw chanu ar Cings an ffarwel.

1.
Y Prydydd

Dydd da fo ir Gôg luosog leisie ty di sudd bencerdd dwys dy Byngcie,

Yn ol daddewidion yn ddi oedi mi dystia’n lan y doist i leni

Pa le Buost i ar oerni’r flwyddyn funud arael fwyn aderyn

Deuelli o hyd gwrs y byd mewn munud bob mane,

Da yw dy amynedd dod imine yn fwyn a gwiwlan fynag ole

R wyt i’n Trafaelio Europia dirion affrica ag assia’n gyson

Ti wyddost i mewn modd ffri os dweudi modd dedwydd

pa un ai drycin erwin arwydd ai sein o degwch sydd yn digwydd.

2.
Y Gog

Yr wyt i yn ail i Saul y Brenhin yn Byw Tan ymchwydd awydd i win,

Yn Gyru i Endor at ddewines Egwyl hynod i gael hanes

Gwych yw genyt fod yn gwybod mewn rhiw foddion bob rhyfeddod

Cwrs y Byd yn dy fryd mewn enyd yn Inion,

Mynit wybod mewn atebion trwy ddealltwrieth i ddyll Tirion,

Cais di’r byd a bydd yn barod swyddau difir sydd yn dyfod,

Ymbarotto Cwbwl dro dephro ddyn diphrwyth,

Mae pob munudyn yma’n adwyth a phawb am erlid Tan i mawrlwyth.

3.
Prydydd

Cyd ddwg a myfi er imi ymofyn am funud arail fwyn aderyn,

Ef o’th lwydwen aden odieth’r wyt i’n Berrin mwyn ber areth,

Wrth drafaelio’r Coed ar pherthi diwad amod dowed imi,

Pa fyd fydd nôs a dydd nod ufudd yn dyfod,

Mewn cwyn wiwber py cawn wybod genyt gynes hanes hynod,

Yr wi’n anhyddysg mewn dysgeidieth ond Byw tan badell anwybodeth,

Eglurha aderyn da mwyneiddia min addas,

Beth yw’r dynion fu ymhob dinas o hyd yw dirnad heda’r dyrnas.

4.
Y Gog

Clyw di’r Bardd di annardd downys mewn calleiriau mwyn cellwerus,

Gan fod yn Bleser mawr ir galon cla yw dy nodded clyw ti newddion,

Mae mawr Sôn Trwy’r dyrnas yma gan amryw filoedd am ryfela

A hyn o hyd am dda’r byd oer enyd ar unweth,

Nid rhoi ei bwriad hwyliad, heleth ar Jacha dirion Jechydwrieth,

Mae rhai yn lladd i gilidd weithie a gelynieth o galone,

Ar lleill yn ffri coelia di yn meedwi’r un moddion,

Er hyll Edrych a rhai’n lladron garw anwydau geieie anydon.

5.
Y Prydydd

Ai hyn o ddadal imi ddweidi Jawn dwstyriol yn dy stori,

Mae Trwy gymru a lloeger heleth rai di gas yno da i gwasadeth,

Ond garw i hil yr adar gwlltion siarad craster am bob Cristion

Y rhain yn fyw ordeiniodd Duw heddyw mewn haeddiant

Trwy bob undeb bawb yn bendant i fyny i ganu i fwyn ogoniant

Ple Trwy gymru a lloeger hefyd madrodd ddidwyll medi ddweydyd,

Fod rhai’n lladd mewn drwg radd neu ymladd yn amla

Trwy lid amal or wlad yma rhag dweyd ebrwydd gelwydd gwilia.

6.
Y Gog

Gwybydd fod dy holl gymydogion fawl gu liniedd fel gelynion,

Y mon ag arfon y bu gyrfa asw i bwriad Eisiau Bara,

Fel Esau’n gwerthu i drefatadeth dim ond llenwi ei fol a llinieth

Mentto o hyd yn y byd i bowyd modd bnan,

Am i digoni mewn dig anian lle doen uddo llid aniddan,

Lladd i gilidd Trwy Elynieth crogi’r lleill am anllyfodreth

byw’n ddi rol ffiedd ffol an fyddiol Jawn fodde,

An fywyd marfol hydol had gwarth anudon gwerthu i Eneidie

7.
Y Prydydd

Och dyna newddion geirwon neu gyredd un rhiw agoriad anrhigardd

Ond garw fod y cymru perffeth fel llu o efryddion yn llofryddieth

Gobeithio yr ydwi fod y gwledydd yn wylo dagre o garedigrwydd

Garw oedd fod Tan y rhod fath gafod yn gyfa.

Oera ddadal amal yma eiriau gwrthyn ar i gwartha,

Gobeithio y gwneiph y gwyr ar dderchog draw dra gwrol droi’n drigarog,

A rhwystro’n siwr yd ir dwr trwy gynwr trigianol

I gael mewn rhydit angenrheidiol fodd ir gweinied fyw’n ddigonol.

8.
Y Gog

Er bod yngwynedd ladd a mwrdrio mewn dwys alar nid oes wylo,

Ir deheudir draw pan hedes mae’n dallu mil oedd dwyll a males

Y nrhe gaerfyrddin mor echryslon pump un fwriad oedd yn feirwon,

Pa fodd y bydd nos a dydd ddedwydd ffydd ddidwyll,

yn fyd gynwr mwrdwr mawr dwyll a geir yma garw amwyll

Y bobol fawr su’n deilio’n dostion araith lidiog a thylodion

Mae helynt fwy am gadw’r plwy’a dra uchel mwy edrychan

Na chadw i henaid bach i hynan rhag mynd i rwydi setti Sattan.

9.
Y Prydydd

Yn rhodd doro imi dy gyngor Eden fwyngu yw anrheg yn Rhagor.

Pa fodd y cawn i heddiw heddwch mwyn dw diddan mewn dedwddwch,

Neu beth a ddaw o ran llyfodreth oer goel anian ar gelynieth 

Mae’r byd yn flin draw yw drin a goflin ei gyflwr,

Os eiff trwy frydain bawb yn fradwr feddigia’r Tad wiw râd waredwr,

Mae hyn yn fawr i hepil adda fyd an Ethol fod yn waetha

Nad allen fod Tan y rhod mewn ammod mwyn yma,

Yn moli’r Arglwydd dedwydd deuda o flaen y diafol su am i difa.

10.
Y Gog

Clyw fy nghyngor ar foreu ddydd yn daer i eraill dyro arwydd,

Pawb su’n rhyfela Tros y corphyn i gael y porthiant su iddo’n perthyn,

Ceisian gadw’r enaid unol sudd yn nesu i uffern ysol,

Gan gofio’n bur faint y Cur ar merthyr su am wrthod.

Gras da heddychol Crist oddi uchod a throi’n deulu’r llyn diwaelod,

Fe ddwedodd Crist na ofelwch ormod am y Corph su’n llawn o bechod,

Trwy ddirfawr gri dylech i heb oedi rai bydol,

Geisio ir enaid gysur unol gyda Theulu’r Jesu rasol.

Hugh Jones Llangwm ai Cant

Y testun

Argraffwyd yn yr Amwythig gan Stafford Prys (fl. 1758–82) tros Thomas Roberts. Gwelir y dyddiad 1758 mewn print ar yr wynebddalen.

